
 

 

 

 

 

A Coresma lévame ao encontro 
E pídeme ESCOITAR a XJesús 

 
1. VER:Que ben estamos xuntos 

 

-Como gozamos xuntos os amigos ou en familia, dialogando, 
xogando, contando o que nos pasa! É algo que botamos de 
menos neste tempo longo de pandemia. O contacto cos 
demais enriquécenos, osixénanos, dános vida. Estamos en 
Sínodo, o Papa pídenos “camiñar xuntos” e Fano 
recoméndanos nesta Coresma “Xuntos cara ao alto”, pois o 
AMOR máis elevado atópase no alto e lévanos á VIDA.   

Que facedes cando vos xuntades os amigos ou a familia? 
 Como vos sentides? 

 
2.JULGAR: A Coresma lévame ao encontro con Deus  
 

-No 2º domingo de Coresma, Xesús, no evanxeo dinos que subiu 
ao monte con Pedro Santiago e Xoán a orar. “Mentres oraba 
o aspecto do seu rostro cambiou”. Pedro dixo: “que ben se 
está aquí”. Oíuse a voz do Pai que dicía: “este é o meu Fillo, 
escoitádeo”.   

Lucas 9, 28-36, película: 
https://www.youtube.com/watch?v=ORbAPkbl7J4  

 
QUE NOS QUERE DICIR XESÚS? 
- Esta Coresma, continuamos subindo a escaleira de preparación 
á Pascua. Hoxe subimos a un monte. Desde alí, con mirada 
panorámica é máis fácil osixenarnos, contemplar, orar e 
descubrir o misterio de Deus.  

https://www.youtube.com/watch?v=ORbAPkbl7J4%20


- No monte, Deus e Abrahán fan un pacto de fidelidade: Deus 
promételle unha gran descendencia e unha terra propia onde 
vivir. Abraham era moi maior, pero creu en Deus que fixo 
posible o imposible.  

- A outro monte, o da transfiguración, sobe Xesús cos seus 
apóstolos favoritos, Pedro, Xoán e Santiago, para atoparse con 
Deus e enchelos de luz, de fe, ante a súa próxima morte.  

- Deus quere atoparse connosco como fixo con Abrahán, con 
Xesús e connosco. Necesitámolo para que a súa luz (“o seu 
rostro iluminouse”) envolva a realidade e o transcorrer do día a 
día. “Que ben se está contigo, Señor!”, dicían os apóstolos. 
Necesitamos tempos de oración para escoitar a Xesús, que 
nos encherá de alegría e esperanza. “Este é o meu Fillo amado, 
escoitádeo”, dicía o Pai. Orar é escoitar a Xesús para que 
“transforme o noso corpo roto e pecador en corpo glorioso” 
(Filipenses 3, 20-4, 1). E logo baixar do monte, transformados, 
porque o noso é convivir e comprometernos cos que sofren, 
como o pobo de Ucraína, disperso hoxe por todo Europa.  

Servir ao diabo, Verbo Divino 2022, reflexión: 
https://www.youtube.com/watch?v=7fO983P30OQ 

 
Como anda o noso encontro con Xesús, a nosa 

oración? 
 

3.ACTUAR: Escoita a Xesús. 
 

-Dedícalle cada día un tempo para orar, a escoitar a Xesús, a 
deixarlle que encha de brillo a túa cara e a túa vida, que cambie 
o teu corazón. Sobe coa familia cada día ao monte da eucaristía 
e goza con Xesús, canta, participa con toda a familia de 
crentes. Agradece a Xesús o que seas como Pedro, Santiago e 
Xoán hoxe, un dos seus amigos. Facede unha entrevista a 
alguén que crea en Xesús: Cando empezaches a crer en Xesús? 
Que cambiou Xesús na túa vida?   

 
                            Que vas facer? Que vas cambiar?  

https://www.youtube.com/watch?v=7fO983P30OQ


LECTURAS 

 XÉNESE 15, 5-12. 17-18: Deus iniciou un pacto fiel con Abrahán. 
 

Naqueles días, Deus sacou fóra a Abrán e díxolle: «Mira o ceo, 
e conta as estrelas, se podes contalas».  

E engadiu: «Así será a túa descendencia». Abrán creu o Señor 
e contóuselle como xustiza.  

Despois díxolle: «Eu son o Señor que te saquei de Ur dos 
caldeos, para darche en posesión esta terra».  

El replicou: «Señor Deus, como saberei que vou posuíla?». 
Respondeulle o Señor: «Tráeme unha xato de tres anos, unha 
cabra de tres anos, un carneiro de tres anos, unha rula e un 
pombiño».  

El tróuxoos e cortounos polo medio, colocando cada metade 
fronte á outra, pero non descortizou as aves. Os voitres 
baixaban aos cadáveres e Abrán espantábaos.  

Cando ía poñerse o sol, un soño profundo invadiu a Abrán e 
un terror intenso e escuro caeu sobre el.  

O sol púxose e veu a escuridade; unha fumareda de forno e un 
facho ardendo pasaban entre os membros descortizados.  

Aquel día o Señor concertou alianza con Abrán nestes 
termos: «Á túa descendencia dareille esta terra, desde o río de 
Exipto ao gran río Éufrates».  

 
Palabra do Señor.  
 
 

 SALMO  26:  
  O Señor é a miña luz e a miña salvación. 
 

 
 FILIPENSES 3, 20-4, 1 (breve): Cristo configuraranos segundo o 
seu corpo glorioso. 



 LUCAS 9, 28B-36: Mentres oraba, o aspecto do seu rostro 
cambiou. 

 

 

 
Narrador: Naquel tempo, tomou Xesús a Pedro, a Xoán e a 
Santiago e subiu ao alto do monte para orar. E, mentres 
oraba, o aspecto do seu rostro cambiou e os seus vestidos 
brillaban de resplandor.  

De súpeto, dous homes conversaban con el: eran Moisés e Elías, 
que, aparecendo con gloria, falaban do seu éxodo, que el ía 
consumar en Xerusalén.  

Pedro e os seus compañeiros caían de sono, pero espertaron e 
viron a súa gloria e aos dous homes que estaban con el. 
Mentres estes se afastaban del, dixo Pedro a Xesús:  

 
Pedro:- «Mestre, que bo é que esteamos aquí! Faremos tres 
tendas: unha para ti, outra para Moisés e outra para Elías». 

 
Narrador: Non sabía o que dicía. Aínda estaba a dicir isto, cando 
chegou unha nube que os cubriu coa súa sombra. Enchéronse 
de temor ao entrar na nube. E unha voz desde a nube dicía:  

 
Voz: -«Este é o meu Fillo, o Elixido, escoitádeo».  
 
Narrador: Despois de oírse a voz, atopouse Xesús só. Eles 
gardaron silencio e, por aqueles días, non contaron a ninguén 
nada do que viran.   

 
Palabra do Señor. 
 
                                 (Narrador-Pedro-Voz). 
 

 


